
Rute rekokue oia

Rute rekokue oia

“Joguerekoa kuery opena jave py ma oiko karuai Israel
yvy re. Ha'e gui petei ava oo Juda regua Belém tetd py
oikoa gui Moabe yvy re ju oiko agud, gua'yxy ha'e mokoi
gua'y kuery reve” (1.1). Ha'e rami ijypy kova'e kuaxia
para. Moabe yvy re ava va'e omano, ta'y kuery avi. Ha'e
ramo ta'yxykue Noemi hery va'e ojevy ju Belém tetd py.
Hexeve ou avi petef ipi'a ra'yxykue Rute hery va'e, Moabe
pygua. Ha'e va'e ma oayvu ete ome xykue'i, Nhanderuete
anheté va'e re ojerovia guive oikovy.

Belém tetd py oiko jave petei ava heko pord va'e
ogueraa gua'yxyra, Boaz hery va'e. Ha'e rami vy Rute ma
huvixa Davi jaryi, ha'e Jesus Cristo jaryi guive oiko raka'e.

Ha'e jave py heko vai va'e heta ikuai tei Rute rami ikuai
avi yvyigueve'i ojerovia ete va'e. Ha'e va'e kuery ma
Nhanderuete omoingo pora.

Moabe yvy gui Noemi ha'e Rute ojevyague

1Joguerekoa kuery opena jave py ma oiko karuai Israel
yvy re. Ha'e gui petei ava 0o Juda regua Belém tetd py
oikoa gui Moabe yvy re ju oiko agud, gua'yxy ha'e mokoi
gua'y kuery reve.
ZHa'e va'e ava ma Elimeleque hery va'e, ha'e ra ta'yxy ma
Noemi. Ta'y kuery ma Malom ha'e Quiliom. Efrateu kuery
ikuai Juda regua Belém py hekoa va'e. Moabe yvy re ha'e
kuery ovaémba vy hekoa ha'e py.

3 Ha'e gui ma Noemi me Elimeleque omano. Ha'e rd
kunha va'e ha'e anho opyta mokoi opi'a reve.

4 Ha'e gui mokoive omenda Moabe pygua kunhague re.
Ta'yxy kuery regua petei rery ma Orfa, ha'e ra amboae ma
Rute. Ha'e rami vy ha'e py ikuai dez ma'et§ rai'i.

5>Ha'e gui mokoive ipi'a Malom ha'e Quiliom omano avi.
Ha'e rami vy kunha va'e ha'e anho'i opyta, ipi'a kuery
mokoive ha'e ime ndoikovevei ma rire.

¢ Ha'e gui kunha va'e oendu SENHOR ojeupegua kuery
re ima'endu'a vy ho'u va'erd ojou uka jevya. Ha'e rami vy
opi'ara'yxykue reve opu'd jogueravy Moabe yvy gui ojevy
agua.
7Ha'e ramo opi'a ra'yxykue mokoive reve oje'oi ikuaiague
gui. Mboapyve oguata jogueravy, Juda yvy katy ovaé agua.

8 Ha'e gui ma Noemi aipoe'i ha'e kuery pe:

— Tapeo, pejevy ju petei-tei pendexya py. Tove SENHOR
tapenemboaxy, omano va'ekue peé pemboaxyague rami,
ha'e xevy voi.

9 Tove SENHOR tapenembovy'a, petei-tei penemera ro py
— he'i. Ha'e vy oayvupa.

Ha'e rami rd ha'e kuery ojae'o ata.
10Ha'e rami vy ime xykue pe aipoe'i:

— Any, ore voi roo avi 'rd nderupive neretard kuerya
katy.

1'Ha'e ra Noemi aipoe'i:

— Pejevy ke, xememby kuery. Mba'erd tu peo ta
xerupive? Xee nda'u areko teri ri xerye py xepi'a pene-
mera?

12 pejevy ke, xememby kuery. Tapeo ke, mba'eta
xeguaimi'i ete ma amenda jevy agua. Xee ma “Aendu teri
ard agud” ha'e va'e rire, ha'e rami e'y vy kova'e pytii re
xemer3 ajou vy xememby voi va'e rire ma

13 peard 'rague ri ty'y ha'e kuery tujapa peve? Imeve'y
va'e teri 'rague ri ty'y peiko? Any teve, xememby kuery.

Mba'eta pendere vy xee xeporiau vaipa tei, xerovai SEN-
HOR 0po oupi rire — he'i.

14 Ha'e ramo ha'e kuery teigue ju ojae'o atd okuapy.
Orfa ma peteigue oayvu reve oxarura ovy ome xykue pe.
Ha'e rd Rute ma oikuava ratd tema oiny.

15Ha'e ramo Noemi aipoe'i ixupe:

— Ne'exa, neirll ojevy ma ovy guetard kuery ha'e
nguuete kuerya katy. Ejevy ke ndee voi neirii rakykue.

16 Ha'e rd Rute ombovai:
— Ejeja uka eme xevy, xejoko eme guive nderupive

aa agud. Mba'eta mamo rd reoa py rei xee aa avi 'r3,
ha'e mamo ra rekea py xee voi ake 'rd. Neretard kuery
ma xeretard kuery ae avi 'rd ikuai, ha'e Nderuete pe ma

“Xeruete” ha'e avi 'ra.
17 Mamo rd remanoa py xee amano avi 'rd, ha'e py ae 'rd

xenhono porda. Ha'e gui tove SENHOR taxemoingo axy
ha'e oikuaa rami, xapy'a rei ndegui mba'emo pe ajepe'a
uka ramo, manoa e'y vy — he'i.

18 Ha'e ramo Noemi ngupive ooxe etea oexa vy non-
hea'avei ojevy agua.

19Ha'e rami vy jogueraa mokoive Belém peve.

Ha'e py ovaé ramo tetd pygua kuery onhemondyipa rei
okuapy ha'e kuery oexa vy. Ha'e vy kunhague ma aipoe'i
okuapy:

— Peva'e €'y teve Noemi?

20Ha'e ramo ombovai:

— Xevy pe “Noemi” pejeve eme, ha'e rd “Mara” peje
xevy, mba'eta Ipo'akapa va'e ha'e rami ete xemoingo axy
rire.*

21 Arekopa reve apy gui aa va'ekue ri SENHOR ojapo
xeporiaukue'i reve ajevy agud rami. Mba'e re tu “Noemi”

1:20 Tery Noemi ma “Ipord va'e” 'ea. Ha'e rd tery Mara ma “Haxy va'e, iro
va'e” 'ea (Exodo 15.23).

peje xevy, xerovai SENHOR onhemoi ramo, Ipo'akapa va'e
xembojexavai rei rire? — he'i.

22 Ha'e rami py Noemi ojevy Moabe yvy gui, opi'a
ra'yxykue Moabe pygua Rute reve. Cevada omono'Ga
ypy'i jave ovaé Belém py.T

2

Cevada ra'yigue 'are Rute ojeupe guard omono'dague

1 Ha'e gui petei ava oiko Noemi me rague'i retard
oguerekopa va'e. Ha'e va'e ma Elimeleque retar3, Boaz
hery va'e.

2Ha'e gui Moabe pygua Rute aipoe'i Noemi pe:

— Taa nhomba'ety rupi taiko, xemboaxy'i va'e rakykue
rupi rei aa vy cevada ra'yigue 'are amono's agua.

Ombovai:

— Tereo ha'vy, xememby — he'i.

3 Ha'e gui Rute nhomba'ety py oo vy omono'd oikovy
omono' va'e kuery rakykue rupi. Elimeleque retard Boaz
mba'ety py guive oo.

4 Ha'e jave py ae Boaz ou Belém gui. Ha'e rami vy
guembiguai kuery omono'd va'e pe oxarura:

— SENHOR toiko peé kuery reve.

Ha'e kuery ombovai:

— Ndee voi SENHOR tanemoingo pord — he'i okuapy.

5Ha'e gui Boaz oporandu guembiguai kuery re opena
va'e pe:

T 122 Israel kuery yvy py ma mba'emo ra'yigue omono'3 'ré abril ha'e maio
py. Cevada ranhe 'rd omono'd, ha'e gui trigo ju. Po rami 'rd omono's. Hi'y
ma avakue ojaya rire kunhague hakykue oo vy ojokua 'rd. Ha'e gui oo ju 'rd
ndojokuapai va'ekue ojopy vy. Ha'e gui mae ma ogueraa 'ra ojyky agui py.
Vaka omopyrd vy 'rd ojyky, ha'e'y vy hi'éry rupi mba'emo ipoyi
va'e omoata 'rd heruvy, e'y vy karéxa omboguata reve.
Ha'e gui omboveve 'r3, ha'e oiky'a'o ju 'ra omboyru agua.

— Mava'e rajy tu pe kunha va'e?

¢ Hembiguai ombovai:

— Pe kunha va'e ma Moabe pygua, Noemi reve Moabe
yvy gui ou va'ekue.
7 Ha'e va'e ma ange xevy aipoe'i: “Tajopy ha'yigue,
tamono'd avy omboaty pyre pa'ti rupi omono'd va'e kuery
rakykue rupi”, he'i vy ou kuri. Ko'émba'i ramove koropi
ae oiko ay'i peve, xapy'a'i opytu'u oguy py guive — he'i.

Rute reve Boaz ijayvu pord'iague

8 Ha'e gui Boaz aipoe'i Rute pe:

— Endu ke, xerajy. Tereo eme mba'ety mboae py

remono'd vy, apy gui tereove eme. Apy ae 'rd reiko
xerembiguai kunhague reve.
9 Rexa pota 'rd cevada mono'da kuery omba'eapoa re,
hakykue rupi reo agud. Xerembiguai kuery pe xeayvu ae
ma ndere openarei e'y agud. Ndey'uvei vy tereo yryru oia
py, ha'e ey'u xerembiguai kuery ojara va'ekue — he'i.

10 Ha'e ramo kunha va'e ngova omovaé yvy re. Ha'e vy
aipoe'i:

— Mba'exa'vy tu xepytyvd 'rd, amboae tekoa guigua
aiko va'eri?

11Boaz ombovai vy aipoe'i:

— Xevy omombe'ua pord neme omano rire ixykue
pe rejapo pordague. Mba'eta nderu, ndexy ha'e yvy
ndetui'iague reja vy peteive reikuaa e'y va'e kuerya py
reju va'ekue.

12 SENHOR tomboekovia joupe rejapo pordague. Tove
SENHOR Israel kuery ruete gui toupa ndevy guard ha'e
javi, ipepo guyry renhemi agua reju rire — he'i.

13Ha'e ramo kunha va'e aipoe'i:

— Xeruvixa, ndee xepytyvé vaipa ma. Xembopy'a pora
xee nerembiguai py'a re peve guard ndeayvu vy, xee
nerembiguai regua ndaikoi va'eri — he'i.

14Ha'e gui okarua jave ju Boaz aipoe'i ixupe:

— Enhemboja ke kyvé katy, ekaru einy mbojape re,
vinho reve — he'i. Ha'e ramo omono'd va'e kuery reve
oguapy oiny. Ha'e rd ixupe ome'é ha'yigue mbixy. Ixupe
ome'é retave ramo okaru por3, hevyata peve.

15 Ha'e gui kunha va'e ha'yigue oekave ju agud opu'd
ramo Boaz peteigue ju ijayvu guembiguai kuery pe. Ha'e
vy aipoe'i:

— Tove tomono'd pemboaty va'ekue ikuaia rupi voi,
pendeayvu eme ixupe.

16 Peity-ityve tema upe py pemboaty va'ekue gui, tove
ta'ikuai ojopy agud. Pendevai eme ixupe — he'i.

17 Ha'e gui mba'ety rupi kunha va'e omono'd oikovy
ka'aru peve. Omono'6 va'ekue ojyky vy oexa ra petei ajaka
renyé rai'i cevada of.

18 Ha'e va'e oupi heravy tetd katy. Ha'e ramo ime xykue
oexa omono'd va'ekue. Ha'e ramo okaru okuapy jave
guare rembyre voi oguenoé vy ome'é avi ome xykue pe.
19Ha'e rami rd ime xykue aipoe'i ixupe:

— Mamo tu remono'6 ange? Mamo tu remba'eapo ra'e?
Ta'ima'endu'a porda nepytyvo vy nemovaé poraare re!

Ha'e ramo ome xykue pe Rute omombe'u mamo pa
omba'eapoague. Ha'e vy aipoe'i:

— Mba'ety amba'eapoa va'e ja rery ma Boaz — he'i.
20 Ha'e ramo Noemi aipoe'i opi'a ra'yxykue pe:

— SENHOR tomoingo por3, mba'eta ndojepe'ai jaikove
va'e ha'e omano va'ekue omboaxy oikovya gui. Ha'e va'e

ava ma petei nhanderepya regua oiko — he'i.”

21Ha'e ramo Moabe pygua Rute aipoe'i:

— Ha'e va'e ma xevy “Xerembiguai kuery reve ae 'rd
reiko ha'yigue omono'dmba peve”, he'i avi.

22 Opi'a ra'yxykue Rute pe Noemi ombovai:

— Xememby, ha'eve ete 'rd hembiguai kunhague reve
reiko agud, amboae kuery mba'ety rupi reiko axy 'rague
py — he'i.
23Ha'e rami vy Boaz rembiguai kunhague reve kunha va'e
omono'd oikovy cevada ha'e trigo omono'dmba peve, ha'e
ome xykue'ia py oke jepi oikovy.

3

Mba'emo moa'yiaty py Boaz oia py Noemi omondoukaague

1Ha'e gui ime xykue Noemi aipoe'i ixupe:

— Xememby, nda'evei ri ty'y nemerd xee ajou agui
revy'a agua?
2 Ne'exa, Boaz ma nhaneretara oiko, guembiguai kunh-
ague reve nemoingo va'ety guive. Ma'é, kova'e pydvy
ojyky 'rd mba'emo moa'yiaty py.
3 Ejau ke, enhemoeakud ha'e emoi ndeao ipordve va'e.
Ha'e vy tereo mba'emo moa'yiaty py. Va'eri ava va'e
okaru ha'e oy'u e'y teria ja ejekuaa uka eme ta'vy ixupe.
4 Ha'e gui oke ta ma ramo reikuaa pota 'rd mamo pa
onhenoa re. Ha'e gui reo avi 'rd ha'e py. Eipe'a inhova

2:20 Ha'e kuery reko rami vy hetari ae'ive va'e pe “Nhanderepya” he'i 'ra.
Ha'e va'e ma ojogua ju 'rd guetara yvy operde va'ekue (Levitico 25.25), opena
'rd guetara iporiaukue'i re (Levitico 25.35), ojogua ju 'rd guetard escravo-rd
ogueraa pyre (Levitico 25.47-49), oepy 'rd guetard ojukaague re (NUmeros
35.19), ha'e omenda 'rd guyvy rembirekokue re imemby va'e'y teri ramo
(Deuterondmio 25.5-10). Ha'e gui nhande kuery repya ma
Jesus ae (Gélatas 4.5, Tito 2.14).

ipy gui, ha'e enheno avi ha'e py. Ha'e gui ma ava va'e
omombe'u 'rd rejapo va'era.

5 Rute ombovai:

— Xee ajapopa 'rd ndeayvuague — he'i.

Rute re Boaz omenda agud re ijayvuague

¢ Ha'e rami rd mba'emo moa'yiaty py oo vy ojapo ime
xykue ijayvuague ha'e javi.
7Ha'e rami vy Boaz okaru ha'e oy'upa ma vy, ha'e opy'a
py ovy'a ete oiny reve oo onheno ha'yigue omboaty pyre
yvy'iry, ha'e ramo kunha va'e onhemboja mbeguei'i vy
oipe'a inhova ipy gui. Ha'e vy onheno avi oupy ha'e py.

8 Pytli mbyte jave ava va'e onhemondyi. Ovy vy oexara
petei kunha va'e ipy rupi onheno oupy ra'e.
9Ha'e vy aipoe'i:

— Mava'e tu ndee?

Ombovai:

— Xee ma nerembiguai Rute. Eipyo ke nde-capa xee
nerembiguai ary, mba'eta ndee ma orepytyvodara reiko —
he'i.*

10Ha'e ramo aipoe'i:

— Xerajy, SENHOR tanemoingo pora. Jypy joupe rejapo
pordague gui aj xevy rejapo va'e ipordve ete, mba'eta
kunumigue rakykue rupi ma ndereoi, iporiaukue'i e'y vy
oguerekopa va'e rakykue rupi voi.

11 Ha'e gui a§ ma xerajy, ekyje eme. Ndeayvua ha'e javi 'ra
ajapo, mba'eta tetd py xeretard kuery ikuai va'e ha'e javi
oikuaa ndee kunha heko pora va'ea.

12 Ne'exa, anheté ete xee penepytyvdard aiko va'eri
penepytyvdard mboae oiko avi xegui peneretard ae'ive
va'e.

* A .. o 1
3:9 Hexe omendaxea rami ijayvu ojejavy e'y e, ha'e kuery reko
rami vy.

13Epyta apy kova'e pytlire. Ha'e gui ko'émba'i jave xapy'a
rei ha'e va'e nepytyvoxe vy ha'eve nepytyvd agud. Ha'e
rd nanepytyvoxei ri ramo anheté ete SENHOR oikove va'e
rery rupi aura vy aipoa'e: Xee ae 'rd roipytyvd. Enhenove
ranhe ejupy ko'émba peve — he'i.

14 Ha'e rami ra ipy rupi onheno oupy ko'émba peve.
Aje'ive'i reve opu'a ovy joexa kuaa e'y re teri, ava va'e

— Toikuaa eme kunha va'e mba'emo moa'yiaty py
ouague — he'i ramo.

15 Ava va'e aipoe'i avi:

— Eupi xevy ajukue renheovia va'e, ejopy imoiny —
he'i. Kunha va'e oupi ma ramo omonyé mboapy meme
ryru cevada ra'yigue. Ikupe ary oupi ma ramo oo ju teta
katy.

16 Ome xykue ro py ovaé ramo ixupe oporandu:

— Xememby, mba'e pa oiko ra'e?

Ha'e ramo omombe'u ava va'e ixupe ojapo pordague
ha'e javi.

17 Aipoe'ive ju:

— Kova'e cevada ra'yigue mboapy meme ryru ome'é
xevy, mba'eta aipoe'i: “Mba'eve reraa e'y re ejevy eme
teri neme xykuea katy”, he'i va'ekue.

18 Ha'e ramo Noemi aipoe'i ixupe:

— Xememby, eard ke, mba'e pa oiko 'rda jaikuaa peve.
Mba'eta ha'e va'e ava ma ndopytu'ui 'rd kova'e drave ha'e
nunga re oikuaa pota e'y re.

4

Rute re Boaz omenda agud re jogueroayvuague



Rute 4:1 10 Rute 4:5

1 Ha'e gui tetd kora roké py Boaz oo vy oguapy oiny

ha'e py." Ha'e rami vy oexa oiny hetari pytyvéa mboae
ijjayvuague va'e oaxa ra. Ha'e va'e pe Boaz aipoe'i:

— Xeretard, eju apy, eguapy ke — he'i ramo ha'e va'e
ojere vy oguapy oiny avi ha'e py.

ZHa'e ramo Boaz oenoi dez avakue tetd pygua nhomon-
geta va'ety ikuai va'e. Ha'e kuery pe aipoe'i:

— Peé voi peguapy ke apy — he'i ramo oguapy avi
okuapy.

3 Ha'e gui guetara oipytyvd agud rami oiko va'e pe ju
aipoe'i:

— Ha'e gui nhanderyke'y Elimeleque yvykue ma
ta'yxykue ovendea va'erd itui, Noemi Moabe yvy gui ojevy

va'ekue ae 'rd ovendexe.
4 Ha'e nunga rupi xee anhembopy'a ndevy amombe'u

agud. Ha'e rami vy nhaneretara kuery apy oguapy okuapy
va'e renonde aipoa'e ndevy: Ejogua na ha'e va'e yvy.
Rejoguaxe ri vy ejogua. Ha'e rd any ri vy emombe'u pora
xevy aikuaa agud, mba'eta amboae ipytyvdara ndoikoi
ndee 'y vy, ha'e ndee rire ma xee ju aiko — he'i.

Ombovai:

— Xee ma ajogua 'rd — he'i.

5>Ha'e gui Boaz aipoe'ive ju:

— Ha'e rami avi Noemi po gui yvy rejoguaa ara ma
Moabe pygua imeve'y va'e Rute gui avi 'rd rejogua, hexe
remenda ramo ndera'y oiko va'erd pe ime yvykue opyta
agud hery py — he'i.*

* 41 Ha'e jave py ma huvixa kuery mba'emo re oikuaa pota vy oo 'ra tetd
rok€ py, tetd roké yvyry oguapy 'rd okuapy jogueroayvu
agud. Ha'e rami vy amongue mba'emo oguereko va'e
oo 'rd tetd roké py huvixa kuery oikuaa pota agud
(Deuterondmio 21.18-19; 2 Samuel 15.1-4, 19.8; J6 29.7-12;
Provérbios 31.23; Jeremias 38.7-8, 39.3). * 45 Deuterondmio
25.5-10

®Ha'e ramo ojogua ta va'ekue aipoe'i:

— Ha'e rami ri ramo xee ma nda'evei ajogua agud,
amokanhy e'y agui xera'y kuery peguard ae mba'emo
areko va'e ha'e javi. Ejogua ndee ae ajogua 'ra va'ekue,
xee ajogua agud nda'eve reguai ramo — he'i.

7 Po rami ae yma rupi Israel kuery reko, amongue
mba'emo ovende, e'y vy omboekoviaa py. Ha'e va'e
oikuaa uka pord agud ma omboi 'rd opy ryru, ha'e ijjoguaa
pe ome'é 'rd. Ha'e rami py oikuaa pavé 'ra omboekovi-
aague, Israel kuery reko rami vy.

8 Ha'e rami ra hetara oipytyvd agud rami oiko va'e Boaz
pe “Ndee ae ejogua” he'i vy omboi opy ryru.
9Ha'e ramo Boaz aipoe'i nhomongeta va'ety ha'e guetara
kuery ha'e javi pe:

— Kova'e dra pexa pavéa py Noemi po gui ajogua
mba'emo Elimeleque, Quiliom ha'e Malom oguereko
va'ekue ha'e javi.
10Ha'e xera'yxyrd araa avi Malom ra'yxykue Moabe pygua
Rute, herykue py xera'y oiko ma ramo ixupe guard yvy
opyta agud, Malom rerykue re hexegua kuery ha'e teta
roké py onhemboaty va'e hexarai e'y agud. Ha'e nunga
rexaare ma peé kuery ae pendekuai aj — he'i.

11 Ha'e ramo nhomongeta va'ety kuery ha'e oké py
ikuai va'e ha'e javi aipoe'i:

— Ore kuery ma roexa ri. Ha'e ramo ha'e va'e kunha
ndero py reraa va'erd ma SENHOR tomoingo pord Raquel
ha'e Lia omoingoague rami, mba'eta ha'e va'e mokoive
omboetave raka'e Israel kuery. Ha'e gui ndee Boaz voi
tanemboetea Efrata py, nderery re ta'ima'endu'aa pavé
Belém teta py.

12 Ndero pygua kueryra ta'ikuai Juda ra'y Perez, Tamar
pi'ava'ero py ikuaia rami, ndera'yxy rupi ndera'y kueryra
SENHOR ome'é va'erd ha'e javi.

Rute opi'a Obede oikuavd'iague

13 Ha'e gui Boaz ogueraa Rute gua'yxyrd. Hexeve
joguereko ramo ixupe SENHOR ome'é oguereko'i agua.
Ha'e ra oikuava'i ava'i.

14Ha'e ramo Noemi pe kunhague ikuai va'e aipoe'i:

— SENHOR toiko ima'endu'a poramby, mba'eta kova'e
ara nome'é e'yi neremiarird nepytyvoara. Tove ha'e va'e
rery re ta'ima'endu'aa paveé Israel kuery ikuaia rupi.
15Ha'e va'e ma nembopy'a pord ju 'ra nderekove pukukue
re, ha'e nembopy'a pord 'rd neguaimi'i ma jave tei,
mba'eta ndepi'a ra'yxykue nderayvu va'e oikuava'i ma.
Ha'e va'e kunha ma sete ndepi'a kuery oiko 'rd va'ekue
gui ovareve va'e ndevy — he'i.

16 Ha'e ramo guamiarird ava'i Noemi ojopy vy omoio'u
ary, hexe opena oikovy guive.
17Hoo katy'i rupi ikuai va'e omboery okuapy.

— Oiko ma petei ava'i Noemi remiarird — he'i vy
omboery Obede. Ha'e va'e ma Jessé ru, ha'e Jessé ma Davi
ru raka'e.

18 Po rami ma Perez ramymino kuery rery: Perez ra'y
ma Hezrom,

19 Hezrom ra'y ma Rdo, R3o ra'y ma Aminadabe,

20 Aminadabe ra'y ma Naassom, Naassom ra'y ma
Salmom,

21 Salmom ra'y ma Boaz, Boaz ra'y ma Obede,

22 Obede ra'y ma Jessé, ha'e rd Jessé ra'y ma Davi.

